
КОМИ РЕСПУБЛИКАСА ОЛАНПОДУВ ЁРД

«Гражданалы вузалӧм да шоныдӧн могмӧдӧм вылӧ чорыд ломтас вылӧ донъяс канмусянь ладмӧдӧм бӧрын артмӧм убытка вештӧм кузя сетӧм канму уджмогъяс збыльмӧдӧм вылӧ гражданаӧс чорыд ломтасӧн могмӧдӧм вылӧ сёрнитчӧмъяс кырымалӧм могысь чорыд ломтас вайысьясӧс бӧръян пӧрадок вынсьӧдӧм йылысь» Коми Республикаса Веськӧдлан котырлӧн 2015 во косму тӧлысь 22 лунся 176 №-а шуӧмлысь оланподувлы лӧсялӧмсӧ прӧверитӧм йылысь «Тепло севера» ИКК-лӧн норасьӧм серти производство дугӧдӧм йылысь Коми Республикаса Оланподув Ёрдлӧн кывкӧртӧд

Сыктывкар





 2016 вося рака тӧлысь 21 лун


Коми Республикаса Оланподув Ёрд, кӧні веськӧдлысьнас вӧлі В.В. Кретов, ёрдысьяснас вӧліны Д.Н. Басманов, Н.В. Боковикова, А.В. Проскуров, 


Коми Республикаса Оланподув Ёрдлӧн распорядительнӧй заседаниеын «Тепло севера» ИКК-лысь заявление, кутшӧмӧс кырымалӧма директор Е.А. Степановаӧн шыӧдчӧмсӧ бӧр бергӧдӧм йылысь, видлалӧм бӧрын

пасйис: 

Коми Республикаса Оланподув Ёрдӧ шыӧдчис «Тепло севера» ИКК нимсянь медыджыд директор Степанова Екатерина Александровна «Гражданалы вузалӧм да шоныдӧн могмӧдӧм вылӧ чорыд ломтас вылӧ донъяс канмусянь ладмӧдӧм бӧрын артмӧм убытка вештӧм кузя сетӧм канму уджмогъяс збыльмӧдӧм вылӧ гражданаӧс чорыд ломтасӧн могмӧдӧм вылӧ сёрнитчӧмъяс кырымалӧм могысь чорыд ломтас вайысьясӧс бӧръян пӧрадок вынсьӧдӧм йылысь» Коми Республикаса Веськӧдлан котырлӧн 2015 во косму тӧлысь 22 лунся 176 №-а шуӧмлысь (Коми Республикаса Веськӧдлан котырлӧн 2015 во кӧч тӧлысь 23 лунся 415 №-а шуӧмлӧн редакцияын) Оланподувлы лӧсялӧмсӧ прӧверитӧм йылысь норасьӧмӧн. 
Норасьӧмын индӧма, мый вылынджык индӧм Шуӧмыс оз лӧсяв Коми Республикаса Оланподувлӧн 35 да 65 статьяяслы кыдзи бур конкуренциялы отсӧг абу урчитысь, чорыд ломтас вузалан рынокын монополизацияӧдз вайӧдысь, а сідзжӧ ломтас ньӧбысьясӧн овмӧс нуӧдысь субъектӧс, коді могмӧдӧ ньӧбасьысьясӧс тайӧ ломтасӧн, бӧрйыны позянлун дугӧдысь. 
 Шыӧдчӧмыс лӧсяліс «Коми Республикаса Оланподув Ёрд йылысь» Коми Республикаса Оланпаслӧн 79 статьяӧн урчитӧм корӧмъяслы да Коми Республикаса Оланподув Ёрдлӧн 2016 во урасьӧм тӧлысь 10 лунся Кывкӧртӧдӧн делӧсӧ вӧлі шуӧма кывзыны 2016 вося рака тӧлысь 22 лунӧ. 

«Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2016 во рака тӧлысь 17 лунся 130 №-а шуӧмӧн «Тепло севера» ИКК-ӧн обжалуйтӧм Шуӧмыс лыддьӧма вынтӧмӧн. 

2016 вося рака тӧлысь 21 лунӧ Коми Республикаса Оланподув Ёрдӧ воис «Тепло севера» ИКК-лысь шыӧдчӧмсӧ бӧр бергӧдӧм йылысь заявление,  сідзкӧ, норасьӧм серти производствосӧ колӧ дугӧдны.  

Висьталантор вылӧ подуласьӧмӧн, «Коми Республикаса Оланподув Ёрд йылысь» Коми Республикаса Оланпаслӧн 40, 63, 66, 67, 68, 69, 73 статьяясӧ кутчысьӧмӧн Коми Республикаса Оланподув Ёрд

шуис:

1. «Тепло севера» ИКК-лӧн «Гражданалы вузалӧм да шоныдӧн могмӧдӧм вылӧ чорыд ломтас вылӧ донъяс канмусянь ладмӧдӧм бӧрын артмӧм убытка вештӧм кузя сетӧм канму уджмогъяс збыльмӧдӧм вылӧ гражданаӧс чорыд ломтасӧн могмӧдӧм вылӧ сёрнитчӧмъяс кырымалӧм могысь чорыд ломтас вайысьясӧс бӧръян пӧрадок вынсьӧдӧм йылысь» Коми Республикаса Веськӧдлан котырлӧн 2015 во косму тӧлысь 22 лунся 176 №-а шуӧмлысь (Коми Республикаса Веськӧдлан котырлӧн 2015 во кӧч тӧлысь 23 лунся 415 №-а шуӧмлӧн редакцияын) Оланподувлы лӧсялӧмсӧ прӧверитӧм йылысь норасьӧм серти делӧсӧ дугӧдны.  
2. Тайӧ Кывкӧртӧдыс лоӧ бӧръяӧн, сійӧс оз позь обжалуйтны, вынсялӧ пыр жӧ сійӧс висьталӧм бӧрын да уджалӧ веськыда. 
3. «Коми Республикаса Оланподув Ёрд йылысь» Коми Республикаса Оланпаслӧн 72 статья серти тайӧ Кывкӧртӧдсӧ колӧ дзик пыр йӧзӧдны «Коми Республикаса канму власьт органъяслӧн индӧд-тшӧктӧмъяс» журналын да пыртны Коми Республикаса официальнӧй сайтлӧн «Ӧтуввез» юӧртан-телекоммуникационнӧй везйӧ (Коми Республикаса официальнӧй Ӧтуввез-порталӧ).

Коми Республикаса Оланподув Ёрд 


